
O‘ZBEKISTONDA KICHIK BIZNESNING 
YAIMDAGI ULUSHI VA UNING IQTISODIY 
BARQARORLIKKA TA’SIRI
Bo‘stonova Nilufar Abdusmatovna
Andijon davlat texnika instituti katta o‘qituvchisi
E-mail: nilufarbustonova39@gmail.com 
ORCID: 0009-0009-9532-7455

Annotatsiya. Mazkur maqolada O‘zbekistonda kichik biznes va tadbirkorlikning iqtisodiy barqarorlikni ta’minlashdagi o‘rni 
hamda uning hududlar kesimidagi rivojlanish tendensiyalari tahlil qilingan. Tadqiqotda 2020-2024 yillar davomida kichik 
tadbirkorlik subyektlarining yalpi ichki mahsulot (YAIM)dagi ulushi respublika va viloyatlar miqyosida rasmiy statistik 
ma’lumotlar asosida baholangan. Tahlil natijalari kichik biznes mamlakat iqtisodiyotida muhim rol o‘ynayotganini, biroq 
hududlar o‘rtasida sezilarli nomutanosibliklar mavjudligini ko‘rsatdi. Ayrim viloyatlarda kichik biznes ulushining barqaror 
o‘sishi kuzatilgan bo‘lsa, boshqa hududlarda pasayish tendensiyasi qayd etilgan. Tadqiqot davomida kichik biznesni 
rivojlantirishda hududiy xususiyatlarni inobatga olgan holda differensial yondashuvni qo‘llash, moliyaviy resurslarga 
kirishni kengaytirish hamda soliq va institutsional qo‘llab-quvvatlash choralarini kuchaytirish zarurligi asoslab berilgan. 
Shuningdek, hududiy tahlillarni chuqurlashtirish maqsadida Kichik Biznes Rivojlanish Indeksini (KBRI) joriy etish taklif 
etilgan. Maqola natijalari kichik biznesni barqaror rivojlantirish bo‘yicha ilmiy va amaliy tavsiyalar ishlab chiqishda muhim 
ahamiyat kasb etadi.

Kalit soʻzlar: kichik biznes, tadbirkorlik, iqtisodiy barqarorlik, hududiy rivojlanish, YAIM, bandlik, davlat qo‘llab-quvvatlashi, 
differensial yondashuv, Kichik Biznes Rivojlanish Indeksi (KBRI).
Abstract. This article examines the role of small business and entrepreneurship in ensuring economic stability in 
Uzbekistan, as well as regional development trends. The study assesses the share of small business entities in gross 
domestic product (GDP) at both national and regional levels based on official statistical data for the period 2020-2024. 
The results indicate that small business plays a significant role in the national economy; however, considerable disparities 
persist across regions. While some regions demonstrate a stable increase in the contribution of small business to GDP, 
others show a declining trend. The research substantiates the necessity of applying a differentiated policy approach 
that accounts for regional specificities, expanding access to financial resources, and strengthening tax and institutional 
support mechanisms. Furthermore, the introduction of the Small Business Development Index (SBDI) is proposed to 
enhance the depth of regional analysis. The findings of the study are of practical and scientific importance for developing 
effective strategies aimed at the sustainable development of small business.

Key words: small business, entrepreneurship, economic stability, regional development, GDP, employment, state support, 
differentiated approach, Small Business Development Index (SBDI).
Аннотация. В статье проанализирована роль малого бизнеса и предпринимательства в обеспечении экономической 
стабильности в Узбекистане, а также тенденции их развития в региональном разрезе. В рамках исследования на 
основе официальных статистических данных проведена оценка доли субъектов малого предпринимательства в 
валовом внутреннем продукте (ВВП) на республиканском и региональном уровнях за 2020-2024 годы. Результаты 
анализа показали, что малый бизнес играет значимую роль в национальной экономике, однако между регионами 
сохраняются существенные диспропорции. В ряде областей зафиксирован устойчивый рост доли малого бизнеса, 
тогда как в других регионах наблюдается тенденция к снижению. В ходе исследования обоснована необходимость 
применения дифференцированного подхода с учетом региональных особенностей, расширения доступа к 
финансовым ресурсам, а также усиления налоговых и институциональных мер государственной поддержки. 
Кроме того, предложено внедрение Индекса развития малого бизнеса (ИРМБ) в целях углубления регионального 
анализа. Полученные результаты имеют важное значение для разработки научно обоснованных и практико-
ориентированных рекомендаций по устойчивому развитию малого бизнеса.

Ключевые слова: малый бизнес, предпринимательство, экономическая стабильность, региональное развитие, 
ВВП, занятость, государственная поддержка, дифференцированный подход, Индекс развития малого бизнеса 
(ИРМБ).

K I R I S H
O‘zbekistonda kichik biznes va tadbirkorlikni rivojlantirish masalasi davlat siyosatining ustuvor 

yo‘nalishlaridan biri sifatida belgilangan. Mustaqillik yillaridan boshlab mamlakatda kichik biznesni qo‘llab-
quvvatlash, uning YAIMdagi ulushini oshirish hamda iqtisodiy barqarorlikni ta’minlashga qaratilgan qator 
huquqiy-me’yoriy hujjatlar qabul qilindi.

Xususan, O‘zbekiston Respublikasi Prezidentining 2017-yil 7-fevraldagi “Oʻzbekiston Respublikasini 
yanada rivojlantirish boʻyicha Harakatlar strategiyasi toʻgʻrisida” PF-4947-sonli1 Farmoni mamlakatda kichik 
biznes va xususiy tadbirkorlikni rivojlantirish uchun yangi imkoniyatlarni yaratdi. Shuningdek, Oʻzbekiston 
Respublikasi Prezidentining 2022-yil 28-yanvardagi “2022—2026-yillarga mo‘ljallangan Yangi O‘zbekistonning 
taraqqiyot strategiyasi to‘g‘risida” PF-60-sonli2 Farmonida tadbirkorlikni davlat tomonidan qo‘llab-quvvatlash, 
soliq yukini kamaytirish hamda kredit resurslariga kengroq kirish imkoniyatlarini yaratish vazifalari belgilab 
berildi.

Bundan tashqari, Oʻzbekiston Respublikasi Vazirlar Mahkamasining 2022-yil 21-apreldagi “2022 — 
2026-yillarda Andijon viloyati hududlarini kompleks ijtimoiy-iqtisodiy rivojlantirish va aholi turmush darajasini 
yanada yaxshilashga doir qoʻshimcha chora-tadbirlar toʻgʻrisida”gi 204-son3 qarorida ham kichik biznesni 
rivojlantirish, uning YAIMdagi ulushini oshirish hamda yangi ish o‘rinlari yaratish bo‘yicha aniq vazifalar 
belgilangan.

Shuningdek, O‘zbekiston Respublikasining 2012-yil 2-maydagi “Tadbirkorlik faoliyati erkinligining kafolatlari 
toʻgʻrisida”gi Oʻzbekiston Respublikasi Qonuniga oʻzgartish va qoʻshimchalar kiritish haqida”gi O‘RQ-328-
son4 Qonuni kichik biznes subyektlarining huquqlarini himoya qilish va ularning faoliyati uchun qulay shart-
sharoitlarni yaratishda muhim ahamiyat kasb etadi.

Mazkur huquqiy asoslar kichik biznesning mamlakat YAIMdagi ulushini oshirish hamda iqtisodiy 
barqarorlikni mustahkamlashda muhim tayanch bo‘lib xizmat qilmoqda. Shu sababli, O‘zbekistonda kichik 
biznesning iqtisodiyotdagi o‘rnini tahlil qilish nafaqat ilmiy, balki amaliy jihatdan ham dolzarb hisoblanadi.

Bugungi kunda kichik biznes O‘zbekiston YAIMining qariyb yarmidan ortig‘ini shakllantirib, bandlik va soliq 
tushumlarining asosiy qismini ta’minlamoqda. Bundan tashqari, eksport salohiyatini oshirishda ham kichik 
biznesning hissasi ortib bormoqda. Ushbu jarayonlar mamlakatda makroiqtisodiy barqarorlikni mustahkamlash, 
hududlararo tafovutlarni kamaytirish hamda aholining turmush darajasini oshirishda muhim omil bo‘lib xizmat 
qilmoqda.

M A V Z U G A  O I D  A D A B I Y O T L A R  S H A R H I
Kichik biznes va tadbirkorlikning iqtisodiy barqarorlikdagi o‘rni iqtisodiy nazariya va amaliy tadqiqotlarda 

keng yoritilgan. Ilmiy adabiyotlarda kichik biznesning turli jihatlari, uning makroiqtisodiy va mikroiqtisodiy ta’siri 
alohida tadqiq etilgan.

Iqtisodiy adabiyotlarda kichik biznes tushunchasi bir nechta yondashuvlar asosida izohlanadi:
— Klassik yondashuv (A. Smit, D. Rikardo) — tadbirkorlikni bozor iqtisodiyoti rivojining tabiiy elementi 

sifatida ko‘radi.
— Innovatsion yondashuv (J. Shumpeter) — kichik biznesni yangiliklar kiritish, innovatsion g‘oyalarni 

amaliyotga tatbiq etishning asosiy manbai sifatida talqin qiladi.
— Institutsional yondashuv — kichik biznesni jamiyatdagi ijtimoiy-iqtisodiy barqarorlikni ta’minlovchi, 

ishsizlikni kamaytiruvchi hamda o‘rta sinfni shakllantiruvchi asosiy kuch deb hisoblaydi.

T A D Q I Q O T  M E T O D O L O G I YA S I
Bugungi kunda ko‘plab xalqaro tashkilotlar (Jahon banki, Xalqaro valyuta jamg‘armasi, OECD) kichik 

biznesni iqtisodiy o‘sishning eng muhim drayverlaridan biri sifatida baholamoqda.
Nazariy jihatdan kichik biznesning iqtisodiy barqarorlikka ta’siri quyidagi yo‘nalishlarda namoyon bo‘ladi:
— Makroiqtisodiy barqarorlik — YAIMning doimiy o‘sishini ta’minlaydi, iqtisodiy inqiroz sharoitida tez 

moslashuvchan bo‘ladi.

1	 O‘zbekiston Respublikasi Prezidentining 2017-yil 7-fevraldagi “Oʻzbekiston Respublikasini yanada rivojlantirish boʻyicha Harakatlar 
strategiyasi toʻgʻrisida” PF-4947-sonli Farmoni: https://lex.uz/docs/-3107036 

2	 Oʻzbekiston Respublikasi Prezidentining 2022-yil 28-yanvardagi “2022-2026-yillarga mo‘ljallangan Yangi O‘zbekistonning taraqqiyot 
strategiyasi to‘g‘risida” PF-60-sonli Farmoni: https://lex.uz/uz/docs/-5841063 

3	 Oʻzbekiston Respublikasi Vazirlar Mahkamasining 2022-yil 21-apreldagi “2022 — 2026-yillarda Andijon viloyati hududlarini kompleks 
ijtimoiy-iqtisodiy rivojlantirish va aholi turmush darajasini yanada yaxshilashga doir qoʻshimcha chora-tadbirlar toʻgʻrisida”gi 204-son 
qarori: https://lex.uz/uz/docs/-5976746 

4	 O‘zbekiston Respublikasining 2012-yil 2-maydagi “Tadbirkorlik faoliyati erkinligining kafolatlari toʻgʻrisida”gi Oʻzbekiston Respublikasi 
Qonuniga oʻzgartish va qoʻshimchalar kiritish haqida”gi O‘RQ-328-son Qonuni: https://lex.uz/docs/-2006789 

— Ijtimoiy barqarorlik — keng bandlik imkoniyatlarini yaratadi, aholining daromad manbalarini diversifikatsiya 
qiladi.

— Moliyaviy barqarorlik — davlat byudjeti daromadlarida muhim o‘rin tutadi, soliq bazasini kengaytiradi.
— Hududiy barqarorlik — kichik biznes hududlarda iqtisodiy faoliyatni jonlantirib, markaz va viloyatlar 

o‘rtasidagi tafovutlarni kamaytiradi.
J. Shumpeter 1934-yilda kichik biznesni “innovatsiyalarni olib kiruvchi kuch” sifatida talqin qilgan. P. 

Drucker 1985-yilda tadbirkorlikni bozor iqtisodiyotida barqarorlikni ta’minlovchi eng muhim omillardan biri 
deb hisoblagan. OECDning 2020-yilgi hisobotida kichik biznes bandlikning 70 foizini, YAIMning esa 55 foizini 
ta’minlashi ko‘rsatib o‘tilgan.

O‘zbek olimlaridan A. Vahobov, Q. Abdurahmonov va Sh. Qosimovlarning ilmiy ishlarida kichik biznesning 
O‘zbekiston iqtisodiyotidagi o‘rni hamda uni rivojlantirish mexanizmlari atroflicha tahlil qilingan.

Nazariy va ilmiy manbalardan ko‘rinadiki, kichik biznes iqtisodiy barqarorlikning asosiy ustunlaridan 
biri hisoblanadi. U nafaqat bandlikni ta’minlaydi, balki iqtisodiy o‘sish sur’atlarini barqarorlashtirish, hududiy 
rivojlanishni rag‘batlantirish hamda ijtimoiy barqarorlikni mustahkamlashda ham muhim rol o‘ynaydi.

T A H L I L  V A  N A T I J A L A R
O‘zbekistonda kichik biznes va tadbirkorlik so‘nggi yillarda milliy iqtisodiyotning eng muhim sektorlaridan 

biriga aylandi. Ushbu soha mamlakat YAIMining yarmidan ko‘p qismini shakllantirib, aholi bandligining asosiy 
qismini ta’minlab kelmoqda. Davlat statistika qo‘mitasi, Jahon banki va xalqaro moliya institutlari ma’lumotlariga 
ko‘ra, kichik biznesning ulushi muntazam ravishda o‘zgarib bormoqda.

1-jadval. O‘zbekiston respublikasida kichik tadbirkorlik subyektlariningjami YaIMdagi ulushi (%)

Viloyatlar 2020 2021 2022 2023 2024

O‘zbekiston Respublikasi 57,5 56,9 54,6 54,3 54,3
Qoraqalpog‘iston Respublikasi 62,3 61,4 61,8 64,6 65,8
Andijon viloyati 72,7 74,6 69,6 68,6 69,5
Buxoro viloyati 76,6 77,1 74,1 72,5 73,0
Jizzax viloyati 84,1 81,0 78,7 75,3 74,4
Qashqadaryo viloyati 74,1 71,8 70,0 70,5 71,0
Navoiy viloyati 27,8 29,2 27,9 28,1 25,1
Namangan viloyati 76,3 76,2 74,7 74,3 73,4
Samarqand viloyati 75,0 74,3 70,8 72,3 72,3
Surxondaryo viloyati 78,0 78,4 77,9 77,4 77,8
Sirdaryo viloyati 73,0 71,2 67,8 65,9 68,2
Toshkent viloyati 52,0 48,2 49,4 52,2 53,9
Farg‘ona viloyati 73,3 72,4 71,6 72,2 73,1
Xorazm viloyati 77,4 75,8 71,9 72,7 72,3

Ushbu jadvaldan ko‘rinib turibdiki, kichik tadbirkorlik mamlakat iqtisodiyotining barqaror rivojlanishida, 
yangi ish o‘rinlari yaratishda hamda aholining ijtimoiy farovonligini oshirishda muhim o‘rin tutadi. Shu bois, 
so‘nggi yillarda kichik biznes subyektlarining mamlakat yalpi ichki mahsulotidagi (YAIM) ulushini tahlil qilish 
ularning iqtisodiy tizimdagi o‘rnini aniqlashda katta ahamiyat kasb etadi.

2020–2024-yillar kesimida O‘zbekiston Respublikasi bo‘yicha kichik tadbirkorlik subyektlarining YAIMdagi 
ulushi 57,5 foizdan 54,3 foizgacha pasaygan bo‘lib, mazkur davr mobaynida 3,2 punktlik qisqarish qayd etilgan. 
Bu holat mamlakat miqyosida kichik biznes ulushining biroz kamayganini ko‘rsatadi. Biroq ayrim hududlarda 
ijobiy dinamika kuzatilgan bo‘lsa, boshqa viloyatlarda salbiy tendensiya namoyon bo‘lmoqda.

Hududlar kesimidagi tahlil shuni ko‘rsatadiki, Qoraqalpog‘iston Respublikasida kichik tadbirkorlik ulushi 
62,3 foizdan 65,8 foizgacha ko‘tarilib, 3,5 punktlik o‘sishga erishilgan. Ushbu hududda kichik biznesning 
iqtisodiyotdagi ulushi ortib borayotgani yangi ishlab chiqarish quvvatlari va xizmatlar sohasining kengayishi 
bilan bog‘liqdir. Toshkent viloyati ham ijobiy dinamikaga ega bo‘lib, 2020-yildagi 52,0 foizdan 2024-yilda 53,9 
foizgacha oshgan. Bu, asosan, xizmat ko‘rsatish va savdo faoliyatining kengayishi hamda kichik ishlab chiqarish 
korxonalarining rivojlanishi bilan izohlanadi.

Aksincha, Jizzax viloyatida kichik tadbirkorlik ulushi eng keskin pasayishni namoyon etdi. 2020-yilda 
84,1 foizni tashkil etgan ko‘rsatkich 2024-yilda 74,4 foizgacha tushib, 9,7 punktga kamaygan. Bu holat hudud 
iqtisodiyotida yirik ishlab chiqarish ulushining ortgani yoki kichik biznes faolligining nisbatan sekinlashgani bilan 
bog‘liq bo‘lishi mumkin. Xorazm (–5,1 punkt), Sirdaryo (–4,8 punkt), Andijon (–3,2 punkt), Buxoro (–3,6 punkt), 
Namangan (–2,9 punkt), Samarqand (–2,7 punkt) va Qashqadaryo (–3,1 punkt) viloyatlarida ham kichik biznes 
ulushi izchil pasayish tendensiyasini ko‘rsatgan.

Farg‘ona va Surxondaryo viloyatlari esa nisbatan barqaror natijalarni namoyon etdi. Farg‘ona viloyatida 
2020-yilda 73,3 foizni tashkil etgan ulush 2024-yilda deyarli o‘zgarmay, 73,1 foiz darajasida saqlanib qolgan. 
Surxondaryo viloyatida esa kichik biznes ulushi 78 foiz atrofida barqaror bo‘lib, atigi 0,2 punktlik o‘sish qayd 
etilgan.

Navoiy viloyati alohida e’tiborga loyiq bo‘lib, bu hududda kichik tadbirkorlik ulushi 2020-yildagi 27,8 foizdan 
2024-yilda 25,1 foizgacha pasayib, eng past ko‘rsatkich qayd etilgan. Mazkur holat hudud iqtisodiyotida yirik 
sanoat va konchilik korxonalarining ustuvorligi bilan izohlanadi.

 
1-rasm. O‘zbekiston Respublikasi va uning hududlari bo‘yicha kichik tadbirkorlik subyektlarining YAIMdagi ulushi, 
2020–2024-yillar (%)

O‘zbekiston Respublikasida 2020–2024-yillar davomida kichik tadbirkorlik subyektlarining YAIMdagi 
ulushi umumiy holda biroz pasaygan bo‘lsa-da, ayrim hududlarda barqarorlik va ijobiy o‘sish kuzatilmoqda. 
Qoraqalpog‘iston Respublikasi va Toshkent viloyati kabi hududlarda kichik biznesning iqtisodiy faolligi ortib 
borayotgan bo‘lsa, Jizzax, Xorazm va Sirdaryo viloyatlarida sezilarli qisqarish qayd etilmoqda. Bu esa 
mamlakatda hududlar kesimida kichik biznesni rivojlantirishda differensial yondashuv zarurligini ko‘rsatadi.

O‘zbekiston Respublikasida 2020–2024-yillarda kichik tadbirkorlik subyektlarining YAIMdagi ulushi 
bo‘yicha olib borilgan tahlillar shuni ko‘rsatadiki, umumiy respublika miqyosida ushbu ko‘rsatkich biroz 
pasaygan bo‘lsa-da, ayrim hududlarda sezilarli o‘sish kuzatilmoqda. Xususan, Qoraqalpog‘iston Respublikasi 
va Toshkent viloyati kichik biznes ulushini oshirishga erishgan. Biroq Jizzax, Xorazm va Sirdaryo viloyatlarida 
keskin pasayish kuzatilgani hududiy rivojlanishdagi nomutanosibliklarni yaqqol namoyon etmoqda.

Kichik biznesning barqaror rivojlanishi uchun:
•	 hududiy xususiyatlarni inobatga olgan holda differensial yondashuvni kuchaytirish;
•	 kredit va moliyaviy resurslarga kengroq kirish imkoniyatlarini yaratish;
•	 soliq imtiyozlari va subsidiyalarni kengaytirish;
•	 kichik biznes infratuzilmasini rivojlantirish;
•	 yirik sanoat ustunligi kuzatiladigan hududlarda kichik biznesni diversifikatsiya qilishga alohida e’tibor 

qaratish lozim.

X U L O S A  V A  T A K L I F L A R
Bundan tashqari, kichik biznesning hududiy raqobatbardoshligini oshirish maqsadida quyidagi yo‘nalishlarni 

amalga oshirish maqsadga muvofiq hisoblanadi:
— mintaqaviy innovatsion klasterlar va kooperatsiya tizimlarini shakllantirish;\
— kichik korxonalarni raqamli iqtisodiyot imkoniyatlaridan samarali foydalanishga jalb etish;
— eksport salohiyatiga ega kichik korxonalar faoliyatini rag‘batlantirish;
— biznesni boshlovchilar uchun grantlar hamda inkubatsiya dasturlarini kengaytirish;
— ta’lim va malaka oshirish tizimlari orqali tadbirkorlik kompetensiyalarini rivojlantirish.
Shuningdek, hududlar kesimida Kichik Biznes Rivojlanish Indeksi (KBRI) kabi kompleks baholash tizimini 

joriy etish kichik biznes rivojlanishidagi hududiy tafovutlarni yanada aniq tahlil qilish, shuningdek, har bir hudud 
uchun maqsadli va samarali rivojlanish strategiyalarini ishlab chiqish imkonini yaratadi.

Foydalanilgan adabiyotlar roʻyxati
1.	 Oʻzbekiston Respublikasi Davlat statistika qoʻmitasi maʼlumotlari. – stat.uz
2.	 Oʻzbekiston Respublikasi Prezidentining 2017-yil 7-fevraldagi PF-4947-sonli “Harakatlar strategiyasi toʻgʻrisida”gi 

Farmoni.
3.	 Oʻzbekiston Respublikasi Prezidentining 2022-yil 21-apreldagi PQ-204-sonli “2022–2026-yillarda hududlarni kompleks 

ijtimoiy-iqtisodiy rivojlantirish chora-tadbirlari toʻgʻrisida”gi qarori.
4.	 Xodjiev B. A., Egamberdiev A. S. va boshqalar. Tadbirkorlik asoslari. – Toshkent: Iqtisodiyot va huquq, 2020-yil.
5.	 World Bank. Doing Business Report (2020–2022-yillar). – worldbank.org
6.	 OECD. SME and Entrepreneurship Outlook. – Paris: OECD Publishing, 2021-yil.

